
Z A P I S N I K 
12. VANREDNE SJEDNICE DOMA NARODA PARLAMENTA FEDERACIJE 

BOSNE I HERCEGOVINE, održane 30.7.2026. godine 
 

Sjednica je počela sa radom u 12 sati i 12 minuta. 

Sjednicom je predsjedavao Tomislav Martinović, predsjedavajući Doma naroda 
Parlamenta Federacije Bosne i Hercegovine. 

Predsjedavajući je pozdravio delegatkinje i delegate, potpredsjednika Federacije 
Bosne i Hercegovine Igora Stojanovića, resornog ministra u Vladi Federacije Bosne i 
Hercegovine, predstavnike medijskih kuća, goste, te sve koji sjednicu prate putem 
online platforme. 

Nakon toga intonirana je himna. 

Prema evidenciji Stručne službe, sjednici prisustvuje 46 delegatkinja i delegata, što 
čini kvorum, pa Dom naroda može raditi i punovažno odlučivati. 

Izostanak sa sjednice najavili su: Vildana Bešlija, Ljubinka Atanasijević, Mirnes Bašić, 
Amir Orlović, Muamer Zukić, Mehmed Memišević, Nikola Srdić, Zora Dujmović, 
Kristina Petrović, Mladen Šarić i Goran Bulajić. 

Predsjedavajući je informirao Dom naroda da je premijer Federacije Bosne i 
Hercegovine dostavio dopis kojim se sa prijedloga dnevnog reda 12. vanredne 
sjednice povlači Prijedlog Zakona o izmjenama i dopunama Zakona o finansijskom 
konsolidovanju privrednih društava u Federaciji Bosne i Hercegovine, te je on, u 
skladu sa Poslovnikom o radu Doma naroda, skinut sa predloženog dnevnog reda. 

Na pitanje predsjedavajućeg da li ima prijedloga za izmjene i dopune dnevnog reda, 
konstatovano je da novih prijedloga nema. 

Vlada Federacije Bosne i Hercegovine dostavila je prijedloge akata sa prijedlogom 
da se razmatraju po hitnom postupku: 

1. Prijedlog Zakona o izmjenama i dopunama Zakona o pravima demobiliziranih 
branilaca i članova njihovih porodica – hitni postupak, 

 



2 

 

2. Prijedlog Odluke o davanju saglasnosti na izmjene i dopune Finansijskog 
plana Zavoda zdravstvenog osiguranja i reosiguranja Federacije Bosne i 
Hercegovine za 2026. godinu i Odluka o načinu izvršavanja Rebalansa 
Finansijskog plana Zavoda zdravstvenog osiguranja i reosiguranja Federacije 
Bosne i Hercegovine za 2026. godinu – hitni postupak. 

Na osnovu člana 188. Poslovnika o radu Doma naroda, predsjedavajući je stavio na 
glasanje prijedlog da se Prijedlog Zakona o izmjenama i dopunama Zakona o 
pravima demobiliziranih branilaca i članova njihovih porodica razmatra po hitnom 
postupku. 

Na osnovu rezultata glasanja, predsjedavajući je konstatovao da je Dom naroda, sa 
46 glasova za, bez uzdržanih i bez glasova protiv, prihvatio da se Prijedlog Zakona o 
izmjenama i dopunama Zakona o pravima demobiliziranih branilaca i članova njihovih 
porodica razmatra po hitnom postupku. 

Predsjedavajući je stavio na glasanje prijedlog da se po hitnom postupku razmatraju 
Prijedlog Odluke o davanju saglasnosti na izmjene i dopune Finansijskog plana 
Zavoda zdravstvenog osiguranja i reosiguranja Federacije Bosne i Hercegovine za 
2026. godinu i Odluka o načinu izvršavanja Rebalansa Finansijskog plana Zavoda 
zdravstvenog osiguranja i reosiguranja Federacije Bosne i Hercegovine za 2026. 
godinu. 

Na osnovu rezultata glasanja, predsjedavajući je konstatovao da je Dom naroda, sa 
49 glasova za, uz jedan uzdržani glas i bez glasova protiv, prihvatio da se Prijedlog 
Odluke o davanju saglasnosti na izmjene i dopune Finansijskog plana Zavoda 
zdravstvenog osiguranja i reosiguranja Federacije Bosne i Hercegovine za 2026. 
godinu i Odluka o načinu izvršavanja Rebalansa Finansijskog plana Zavoda 
zdravstvenog osiguranja i reosiguranja Federacije Bosne i Hercegovine za 2026. 
godinu razmatraju po hitnom postupku. 

Nakon toga prešlo se na utvrđivanje dnevnog reda. 

Na osnovu rezultata glasanja, predsjedavajući je konstatovao da je Dom naroda, sa 
49 glasova za, uz jedan uzdržani glas i bez glasova protiv, usvojio sljedeći: 

 

D N E V N I R E D 

1. Prijedlog Zakona o izmjenama i dopunama Zakona o pravima demobiliziranih 
branilaca i članova njihovih porodica – hitni postupak, 

2. Prijedlog Odluke o davanju saglasnosti na izmjene i dopune Finansijskog 
plana Zavoda zdravstvenog osiguranja i reosiguranja Federacije Bosne i 
Hercegovine za 2026. godinu i Odluka o načinu izvršavanja Rebalansa 
Finansijskog plana Zavoda zdravstvenog osiguranja i reosiguranja Federacije 
Bosne i Hercegovine za 2026. godinu – hitni postupak. 

1. Prijedlog Zakona o izmjenama i dopunama Zakona o pravima 
demobiliziranih branilaca i članova njihovih porodica – hitni postupak 

Tekst Prijedloga Zakona utvrdila je Vlada Federacije Bosne i Hercegovine. 

Predstavnički dom obavijestio je Dom naroda da je na 20. vanrednoj sjednici, 
održanoj 28.7.2026. godine, usvojio Prijedlog Zakona o izmjenama i dopunama 
Zakona o pravima demobiliziranih branilaca i članova njihovih porodica sa 
amandmanom Vlade Federacije Bosne i Hercegovine, koji je postao sastavni dio 
Prijedloga Zakona. 

Prijedlog Zakona razmatrala su i nadležna radna tijela. 

Prijedlog Zakona obrazložio je ministar Federalnog ministarstva za pitanja boraca i 
invalida odbrambeno-oslobodilačkog rata Nedžad Lokmić. 

U raspravi su učestvovali Emir Dautović, Tomislav Martinović, Damir Džeba, 
Fahrudin Čolaković, Ivo Tadić, Ivo Šimunović i Ivan Ivić.  

Na osnovu rezultata glasanja, predsjedavajući je konstatovao da je Dom naroda 
Parlamenta Federacije Bosne i Hercegovine jednoglasno, sa 51 glasom za, bez 
uzdržanih i bez glasova protiv, usvojio Prijedlog Zakona o izmjenama i dopunama 
Zakona o pravima demobiliziranih branilaca i članova njihovih porodica.  

 

2. Prijedlog Odluke o davanju saglasnosti na izmjene i dopune 
Finansijskog plana Zavoda zdravstvenog osiguranja i reosiguranja 
Federacije Bosne i Hercegovine za 2026. godinu i Odluka o načinu 
izvršenja Rebalansa Finansijskog plana Zavoda zdravstvenog 
osiguranja i reosiguranja Federacije Bosne i Hercegovine za 2026. 
godinu 

Prijedlog Odluke utvrdila je Vlada Federacije Bosne i Hercegovine. 

Predstavnički dom je na 20. vanrednoj sjednici, održanoj 28.7.2026. godine, donio 
Prijedlog Odluke o davanju saglasnosti na izmjene i dopune Finansijskog plana 
Zavoda zdravstvenog osiguranja i reosiguranja Federacije Bosne i Hercegovine za 
2026. godinu i Odluku o načinu izvršenja Rebalansa Finansijskog plana Zavoda 
zdravstvenog osiguranja i reosiguranja Federacije Bosne i Hercegovine za 2026. 
godinu. 

Tekst Prijedloga Odluke razmatrala su nadležna radna tijela. 

Predsjedavajući je pozvao predstavnicu Zavoda zdravstvenog osiguranja i 
reosiguranja Federacije Bosne i Hercegovine dr. Vlatku Martinović da obrazloži 
Prijedlog Odluke.  

U raspravi niko nije učestvovao. 

Na osnovu rezultata glasanja, predsjedavajući je konstatovao da je Dom naroda, sa 
53 glasa za, bez uzdržanih i bez glasova protiv, usvojio Prijedlog Odluke o davanju 
saglasnosti na izmjene i dopune Finansijskog plana Zavoda zdravstvenog osiguranja 
i reosiguranja Federacije Bosne i Hercegovine za 2026. godinu i Odluku o načinu 
izvršenja Rebalansa Finansijskog plana Zavoda zdravstvenog osiguranja i 
reosiguranja Federacije Bosne i Hercegovine za 2026. godinu. 

 

Sjednica je završila sa radom u 13 sati i 8 minuta. 

*** 

Transkript sjednice čini sastavni dio Zapisnika. 

 

 

          SEKRETARKA                                                                  PREDSJEDAVAJUĆI 

        DOMA NARODA                                                                     DOMA NARODA      

                                                             

       Aida Hadžić-Salkić                                                                 Tomislav Martinović                                                 

 


